BOSHLANG‘ICH SINF O‘QUVCHILARIDA NOTA VARAQDAN O*‘QISH
SAVODXONLIGINI OSHIRISH YO‘LLARI

Egamkulov Oybek Altmishevich
Al Jizzax davlat pedagogika universiteti o ‘qituvchisi

Annotatsiya: Mazkur maqgolada boshlang ‘ich sinf o ‘quvchilarda nota savodxonligini
oshirishning asosiy texnologiyalari haqida so‘z boradi. Barcha turdagi cholg‘u uchun notani
varaqgdan o ‘qish ko ‘nikmasi o ‘z malakasini rivojlantirishda foydali hisoblanadi. Maqgola davomida
musiqani o ‘qitishdagi o ‘ziga xos usul va texnologiyalardan foydalanish yo ‘llari hagida so ‘z boradli.

Kalit so‘zlar: Musiga cholg ‘u asbobi, musiqga, nota yozuvi, zarbli asboblari, notani varaqdan
o0 ‘qish, tarelka, marimba, estrada, zamonaviy musiqa.

farzand bo‘lishlari va vatan ravnaqi uchun sidqidildan xizmat qilishlari uchun asos

bo‘ladi desak mubolag‘a bo‘lmaydi. Texnologiya, ta’lim rivojlangan bu davrda ilm
olishning eng samarali uslublari va vositalaridan foydalanishni keng yo‘lga qo‘yish joizdir.
Yurtboshimiz tomonidan ta’limni isloh qilish borasida olib borayotgan siyosatlari bunga yaqqol
misoldir.

Musiqa va san’at ta’lim muassasalarining aksariyat barcha yo‘nalishlarida nota savodini
o‘zlashtirishni taqozo etadi va talab qiladi. Bular qatorida cholg‘u ijrochiligi, vokal ijrochiligi, turlari
bo‘yicha aktyorlik san’ati, turlari bo‘yicha ragqs san’ati va baxshichilik san’ati yo‘nalishlarini aytib
o‘tishimiz darkor. Yo‘nalishlarning qaysi turida o‘quvchi ta’lim olishidan qat’ity nazar musiqiy
nazariy bilimlarni o‘zlashtirmog‘i lozim. Musiga ilmi ham boshga odamzot tili kabi 0‘z yozuvi,
maxsus belgilari, tovushlari va ularning o‘ziga xos xususiyatlari bor. Avvalo o‘quvchiga nota savodi
haqida tushuncha berishda unga tovushlar va ularning xossalari haqida tushuncha beriladi. Ushbu
tovushlarning maxsus grafik asosda yozuvda yozilishi va belgilarning atamalari haqidagi bilimlarni
o‘zlashtirishi magsadga muvofiq. Nazariy bilimlar bilan birga notalar joylashuvi, ularning cho‘zimi,
kuydagi lad va tonallik xususiyatlari hamda kuyning melodik va ritmik xususiyatlarini o‘rganiladi.
Ularning o‘zlashtirilishi solfejio fanining amaliy mashg‘ulotlari bilan mustahkamlanmog‘i kerak.
O‘quvchi tomonidan olingan ushbu nazariy bilim va amaliy ko‘nikmalar musiqiy va ritmik diktantlar
orqali yanada shakllantiriladi. Yuqorida aytib o‘tilgan nazariy va amaliy turdagi mashg‘ulotlar
turlarini bajarishda pedagogik texnologiyalardan foydalanish va ushbu uslublarning o‘quvchilarga
samarali ta’sirini oshirish maqsadida har bir o‘quvchiga alohida e’tibor qaratish, individuallikni
shakllantirish va zamonaviy uslublarni ta’lim jarayonida keng yo‘lga qo‘yish o‘z samarasini beradi.

O‘tgan davr ichida ta’limning barcha yo‘nalishlari va bosqichlari uchun ta’limning yangi
pedagogik texnologiyalari ustida izlanishlar olib borildi. Olimlarimiz tomonidan joriy etilgan
innovatsion pedagogik texnologiyalarning ta’lim jarayoniga tadbiq etilishi yoshlarning ilm olishlari,
fanni sevishlari va o‘z kompetensiyalarini anglashga yordam berdi.

Pedagogik texnologiyalarni joriy etish va mashg‘ulotlarda ushbu uslublardan keng
foydalanishning mohiyati bolalarda ijtimoiy tajriba jixatlarini shakllantirish, ta’lim — tarbiya
jarayonining “texnologiyalanuvchanligini” amalga oshirish va albatta kafolatlangan natijaga
erishishni o‘z ichiga oladi. Ta’lim texnologiyasi tushunchasi ta’lim metodikasi tushunchasiga
nisbatan kengdir. Ta’lim metodi o‘quv-tarbiya jarayonining kompleks vazifalarini yechishga
yo‘naltirilgan tarbiyachi va bolalarning birgalikda faoliyat ko‘rsatish usuli.

Ta’lim metodikasi esa muayyan yo‘nalishni o‘rgatishning ilmiy asoslangan metod, qoida va
usullar tizimini ifodalaydi.

Pedagogik texnologiyaning mohiyati didaktik maqsad, talab etilgan o‘zlashtirish darajasiga
erishish va uni tatbiq etishni hisobga olgan holda ta’lim-tarbiya jarayonini oldindan
loyihalashtirishda namoyon bo‘ladi.

Pedagogik texnologiyaning markaziy muammosi bola shaxsini rivojlantirish orqali ta’lim-
tarbiya maqsadiga erishishni ta’minlashdan iborat. Fan-texnikaning rivojlanayotgan bosqichida

axborotlarning keskin ko‘payib borayotganligi va ulardan o‘rgatish jarayonida foydalanish uchun
vaqtning chegaralanganligi, shuningdek, yoshlarni hayotga mukammal tayyorlash talablari ta’lim
tizimiga zamonaviy pedagogik texnologiyalarni joriy etishni taqozo etmoqda.

Innovatsion pedagogik texnologiyalar ustida ish olib borish va ularni pedagogik jarayonga
tadbiq etish va qo‘llash ta’lim muassasalari o‘qituvchilaridan yangi pedagogik mahoratlarni va
kasbiy kompetensiyalarni talab etdi. Bu esa o‘qituvchidan avvalo yangi pedagogik texnologiyalarni
o‘zlashtirib olishi, o‘qituvchi nutqida yangi pedagogik texnologiya usullari, interfaol mashg‘ulotlar
tamoyillari, o‘zgalar munosabatini kuzata olish uslublari, darslarda chizma, shakl, tasvir,
ko‘rgazmalardan foydalanish uslublari, “Diagramma vena” taqqoslash, giyoslov darslari uslublari,
klaster uslubi, muammoli vaziyatni yuzaga keltirish uslublari, bir soatlik darsda barcha
o‘quvchilarni baholay olish kabi uslublarni o‘zlashtirishni talab etadi. Mashg‘ulotlar davomida
savol berish ham san’at bo‘lib, o‘qituvchi buni chuqur anglashi va o‘quvchilarga ham singdirishi
lozim. Jo‘yali savolda qandaydur tushunib yetilmagan teranlik bo‘lib, o‘quvchilarni izlanishga, asar
mutolaasiga chorlaydi.

Zamonaviy o‘qitish uslublari va zamonaviy texnologiyalar haqida gap borar ekan, uning
afzalliklari, o‘ziga xos uslubiy yo‘nalishlarini aniqroq izohlab olishimizga to‘g‘ri keladi. Bu o‘rinda
quyidagicha izohlar bilan to‘qnash kelamiz:

1. Zamonaviy texnologiya darsining oldiga qo‘ygan asosiy muammo va tamoyilidir.

2. Yangi pedagogik texnologiyaning ta’rif va tavsifi.

3. Tadgiqotchi olimlar tajribalari asosida yozilgan pedagogk texnologiya xususidagi
tadqiqotlar.

4. Yangi pedagogik texnologiya darsida o‘qituvchi usullarida nutqining o‘rni.

5. Insoniyatning tarixiy taraqqiyotida nutqiy bilimga bo‘lgan ehtiyoj.

6. Interfaol darsni tashkil etishda o‘qituvchining notiqlik mahorati.

7. Pandnoma-didaktika asosida ta’lim-tarbiyaga yondoshuv.

8. O‘quvchilarni tanlash emas, o‘qitish kerak.

9. O‘qitish maqgsadlari jamiyat va davrning talabi.

10. O‘qitish mazmuni va rejalari davlat ta’lim standartida belgilab berilgan.

Ushbu pedagogik texnologiya berilgan izohlarning mujassamligi va o‘qituvchi tomonidan
ko‘nikmalarning o‘zlashtirilishi muhimdir. Innovatsion pedagogik texnologiyalarni mashg‘ulotlarda
go‘llashda metodlarning bir qanchasining nomlarini sanab o‘tamiz: “Fikriy hujum”, “Fikrlarning
shiddatli hujumi”, “6x6x6 metodi”, “Aqliy hujum”, “Klaster”, “Diagramma vena”, “Yalpi fikriy
hujum”, “Fikriy hujum”. Ushbu metodlarni ishlab chiqilishi va mashg‘ulotlarda joriy etilishi
mashg‘ulotlarda faoliyat turlarini shakllanishini talab etdi. Darslarda o‘quvchilarni o‘yin turlari
bilan baholash va bilimini oshirish 0‘z samarasini beradi. Mashg‘ulotlarda foydalaniladigan “Aqliy
hujum”, “Botanik yoki zoologik loto”, “Robinzon izlaridan”, “Grenlandiyaga sayohat”, “Rolli 0‘yin
darsi” va hakoza o‘yin uslublari shular jumlasidandir.

Yuqorida aytib o‘tilgan ta’limning metodlari, innovatsion pedagogik texnologiyalar o‘z
samarasini berdi deyishimiz mumkin. Shunday bo‘lsada hozirgi zamon yoshlari dunyo bilan ham
nafas bo‘lib, o‘zlashtirish salohiyati va internet tizimidagi ma’lumotlardan keng foydalana
olayotganligi ular bilan ishlashning yanada zamonaviy uslublarini o‘rganish va ishlab chiqishni
taqozo etadi. Bu esa yangi tadqiqotlar va yangi izlanishlar degani.

